
ГАБДУЛЛА ТУКАЙ ИҖАТЫНДА 
СИНТАКСИК ФРАЗЕОЛОГИЗМНАРНЫҢ КУЛЛАНЫЛЫШЫ
Фразеология, гомумән алганда, тел белемендә шактый тирән өйрәнелгән. Әлеге ва​кытта фразеологияне лексикологиянең бер тармагы итеп карау өстенлек ала. Ләкин фразеологизмны лексикология кысасында гына калдыру те​лебезнең сәнгатьле, сурәтле, тәэсирле бу байлыгын өйрәнү​не бик чикли. Фразеология күренеше тел белеменең грам​матика тармагында, аерып алганда синтаксис өлкәсендә, тикшеренү-эзләнүләр алып бару өчен дә уңдырышлы җирлек булып тора. Димәк, фразеология өйрәнә торган күренешләрнең даирәсе киң: лексикадан алып синтаксис​ка кадәр. Бу, үз чиратында, лексик һәм синтаксик фразе​ологияне аерым тармаклар буларак карауга китерә.
Фразеологик күренешләр​не синтаксик аспектта өйрәнү лексика яссылыгында тикше​ренүләргә караганда соңрак барлыкка килгән, шуңа күрә синтаксик фразеологизмнар турында мәгълүмат күп түгел. Синтаксик фразеология тө​шенчәсе үзе тиешенчә ачык​ланмаган, бу термин да ике​ләнүләр тудыра, нәтиҗәдә терминологиядә төрлелекләр күзәтелә, бу күренешнең чик​ләре, лексик фразеологизмнар белән нинди мөнәсәбәттә то​руы, синтаксисның төрле бүлекләрендә тоткан урыны төгәл билгеле түгел. Әлеге хезмәт - шушы өлкәдә эзлә​нүләргә ачыклык кертү юлында бер омтылыш буларак ка​бул ителер дип уйлыйм.
Индивидуаль мәгънәле һәм компонентларның индивиду​аль мөнәсәбәтләрен чагылды​ручы фразеологияләшкән тө​зелмәләрне синтаксик фразе​ологизмнар дип атыйлар. Лек​сик фразеологизмнар кебек үк, синтаксик фразеологизм​нар да телнең төрле стильлә​рендә кулланыла, әдәби әсәр​ләр тукымасында да үзенчә​лекле сурәтләү алымы була​рак үз урынын ала.
Г. Тукай иҗатында синтак​сик фразеологизмнар шактый күп кулланылган. Алар, сти​листик фигура буларак, әсәр​не тәэсирлерәк, үтемлерәк, җыйнак һәм образлырак итү​дә зур роль уйныйлар.
Синтаксик фразеологизм​нарны классификацияләгәндә аларны махсус грамматик схемалар белән бирү уңайлы дип табыла. Г. Тукай иҗа​тындагы синтаксик фразеоло​гизмнарның кулланылыш ак​тивлыгыннан чыгып, түбән​дәге структур схемаларга туры килгән төзелмәләрне күрсә​тергә мөмкин:
Иң еш кулланылган син​таксик фразеологизмнар - "S S-ын" схемасы буенча төзел​гән конструкцияләр. Мәсәлән: "Мондый кешеләрне "сары йорт"ка ябалар ябуын, ләкин бер җәһәте бар: бу кадәр һәр китабын татарның бер нәрсә​се белән исемләгән, үзенчә милләтче бер мәҗнүнне яп​канда да "татар диванаханә"сенә ябарга кирәк" ("Былтырның хисабы");
"Кәкре түгелдер моның бармаклары - бик төз төзен,
Тик килешсез - һәрберсе дә ярты аршыннан озын" ("Шүрәле").
Мондый конструкцияләр​нең мәгънәсе - процессның билгесезлеге, килешеп бетмәү, икеләнү. «S күрсәткече уры​нына теләсә нинди сүз төрке​менә караган лексеманы ку​ярга мөмкин, мәгънә үзгәр​ми. (Чагыштыру өчен: "куян йөрәк" - "арыслан йөрәк" - лексик фразеологизмнарда бер компонентны алыштырудан мәгънә үзгәрә).
"S S-ын" һәм "S-ын S" схе​малы синтаксик фразеологиз​мнар үзара синоним. Г. Ту​кай аларны аралаштырып кулланган: "Извозчик: "Ера​гын ерак түгел дә, хәзрәтләр, сез хәзер генә менә бу йорт​тан ашап чыктыңыз. Әгәр мин шуны күрмәгән булсам, сезне 15 тиенгә дә алып кай​тыр идем: хәзер сез атка авыр буласыз" ("Ике хәзрәт вә из​возчик").
"Шарт фиг. + Хикәя фиг." схемасы буенча төзелгән син​таксик фразеологизмнар да Г. Тукай иҗатында еш кулла​нылган, шулай ук конструк​циянең компонентлары урын​нарын алыштыра ала, мәгъ​нә үзгәрешсез кала - тәвәк​кәллек, ризалашу. Мәсәлән, "Җавап: "Таһир-Зөһрә", "Бүз егет"тәге дәрәҗәдә үк "гый​шык тоту" элек заманнарда булса булгандыр, әүвәлгеләр, мискиннәр, бик яхшы күңел​ле булганнар" ("Ялт-йолт" идарәсеннән сөальләр);
"Көлсә көләләр
Кешеләр, күреп;
Тишекләреннән
Җил торыр өреп"
("Күңелле сәхифәләр");
"Артка бакма, даһием, иде​ал һаман да алда ул;
Алга барганнарга тик та​была табылса - Алла ул"
("Даһигә");
"Бабай...: "Милләт теләсә, ясасагыз ясарсыз тагы!" - дип кычкырды" ("Мөфти җубәләе").
Синтаксик фразеологизм​нарда тел чараларының сак​чыл, экономияле кулланылы​шы ачык күренә. Бу - кон​струкцияләрнең катгый төзе​леше һәм семантикасында ча​гыла. Ә синтаксик фразеоло​гизмнарны ирекле конструк​цияләр белән алыштырганда, сөйләмнең күләме арта, ул хиссез-төссез, буталчык, ар​тык җәенке була. Әйтик:
"Иртә торгач та язарга, дәрсең укырга тотын;
Тынма, эшлә, торма тик, тынсаң тынарсың җомга көн"
("Эш")
мисалындагы "тынсаң тынар​сың" конструкциясе "ял итәр​гә, хәл алырга теләсәң", "бик арысаң, тынарга теләсәң ты​нарсың" кебек төзелмәләрне алыштырып килгән, сөйләм​не җыйнак, шигырь калыбы​на туры килерлек иткән.
Шулай ук киң таралган синтаксик фразеологизмнар​ның тагын бер төре - "Шарт фиг. + Боерык фиг." схема​сы буенча төзелгәннәре. Алар да Г. Тукай иҗатында еш кулланылган: "Булса булсын инде. Күп мәгълүмат сат​мыйм" ("Өч баш");
"Бирмә сер һичкемгә; сөй​ләшсәң сөйләш өстән генә;
Көл - караңгы йөз бирү ан-чак килешмәстән генә" ("...гә");
"Тик болай бер аурумынмы? Әллә Обломов тамы?
Көн саен йөз сулса сулсын, җанда ник кытлык күрәм?!"
("Хәстә хәле").
Мондый конструкцияләр​нең мәгънәсе - юл кую, ри​залашу. Лексик фразеологиз​мнар кебек, алар да сөйләм​дә әзерлексез, автоматик рә​вештә кулланылалар, бер җөмлә кисәге булып билге​ләнәләр.
Ниндидер бер билгене кал​курак күрсәтү, әңгәмәдәшнең яки укучының игътибарын теге яки бу күренеш, фактка юнәлтергә теләү мәгънәсен "S дисәң (дә) S" формуласы бу​енча төзелгән синтаксик фра​зеологизмнар белән белдереп була.
Г. Тукай әсәрләрендә моңа мисаллар байтак. Мәсәлән: "Надан дисәң дә надан шул: пашча башың белән Гали ба​тыр башын таныма имеш" ("Өч баш"); "Казлар... сөй ләп баралар иде: "Мужик дисәң мужик, хуҗамыз безнең дә-рәҗәмезне белми. Ул безне, гүя ки простой казларны ку​ган шикелле, сөреп, сөртен-дереп куалый" ("Казлар").
Гадәтилекне, авторның хәбәргә битарафлыгын Г. Ту​кай “S S инде (ул)” схемасы​на туры килгән синтаксик фразеологизмнар белән белдер​гән: "Руслар - руслар инде. Без "хатәмен - нәбиин" аяте​нә иман иткән мөселманнар, һичбер вакыт Печән базарын​нан пигамбәр вә мәзһәб баш​лыгы эзләмәскә тиешлемез" ("Тегеннән-шуннан").
Әйтергә кирәк, синтаксик фразеологизмнарда интонация һәм басымның дөрес куелуы да зур әһәмияткә ия. Татар тел белемендә басым һәм интона​ция мәсьәләсе галим Р.С. Аб-дуллина тарафыннан махсус тикшерелде. Аныңча, тойгы​лы иҗек басымы һәм тойгы​лы тоташ басым лексик, грамматик һәм модаль мәгънәләр​не аеруда актив катнашалар. "Ниндидер фикерне тагын да үтемлерәк итеп тыңлаучыга җиткерер өчен, логик басым​га тойгылы тоташ басым да өстәргә кирәк була" (Абдуллина Р.С. Риторика һәм ин​тонация. 35-36 б.). Әйтик, соңгы мисалда логик басым кабатланган сүзнең икенчесе​нә төшеп, беренче компонент күтәрелүче, икенче компонент төшүче интонация белән әй​телә.
Һәркемгә мәгълүм, Г. Ту​кайның иҗаты күпкырлы. Аның әсәрләрендәге һәр су​рәтләү чарасына зур күләмле хезмәтләр язарга мөмкин. Г. Тукай иҗатында кулланыл​ган синтаксик фразеологизм​нар да югарыда китерелгән төрләр белән генә чикләнми.
Шулай итеп, синтаксик фразеологизмнарны куллану шагыйрьнең эмоциональ-пси​хологик халәтен аңларга яр​дәм итә, сөйләмгә, әсәргә стилистик төрлелек, аһәңле яңгыраш бирә, укучы яки тыңлаучының фикерләү, ка​бул итү сәләтен үстерә.

